[bookmark: _GoBack]Свята “Гуканне вясны. Саракі”. 22 сакавіка

	Дзеці, зараз на вуліцы вясна. Вясной людзі святкуюць розныя святы і вось 22 сакавіка нашы продкі святкавалі свята “Саракі”. Ці ведаеце вы нешта пра гэтае свята? Гуканне вясны – традыцыйнае народнае свята, якое святкавалася ў канцы першага месяца вясны, г.з. 22 сакавіка, у дзень вяснавога раўнадзенства. У гэты дзень пяклі з цеста “жаваронкаў” і заклікалі вясну. Праводзіўся гэты абрад тады, калі яшчэ навокал ляжаў снег, а людзям вельмі хацелася наблізіць вясну.
	У гэты дзень людзі, сяляне, у весках зранку рабілі з паперы, дрэва, гліны або пяклі з цеста птушак, частей жаваранкаў. З вырабленымі птушкамі дзеці выходзілі на вуліцу, падкідвалі птушак дагары і клікалі вясну:
	
Жавароначкі, жавароначкі
	Прылятайце к нам,
	Вясну-красну,
	Чырвона-сонейка,
	Цепла гнездышка!

	Або:
	Пойздем вясну гукаці,
	Снег таптаці,
	Вясне дзверы адмыкаці!

	Давайце і мы з вамі зробім такіх птушак з паперы, якая ў вас на партах і паспрабуем паклікаць вясну (паказваю, як рабіць птушак). Усе зрабілі, добра. Дома вы вывучылі верш-заклічку, зараз устаньце з сваіх месцаў, вазьміце сваіх птушак і падкідвайце разам са мной уверх і лавіце, гаворачы словы:
	
Жавароначкі прыляціце,
	Студзену зіму забярыце,
	Цёплу вясну прынясіце.
	Зіма нам надаела (надакучыла)
	Увесь хлебушак у нас паела.
(2 разы)

	Добра! Дзеці, пакладзіце сваіх птушак на вокны, у шафы. Людзі захоўвалі гэтых святочных птушак на увесь год, ліцылі, што яны прыносяць шчасце. Іх хавалі ў хаце, у непрыметным закутку, на гумне пад страхой, таму і выраблялі, як я ўжо казала, з моцных, трывалых матэрыялаў.
	Людзі верылі, што ў гэты дзень прылятаюць з выраю 40 розных птушак і першая з іх – жаўрук.
	А хто нагадае, як сёння (у сучасны час) мы сустракаем птушак? (Робім шпакоўні). Гэта прыйшло з тых далекіх часоў.
	У час свята дзеці гулялі ў розныя гульні, спявалі, разгадвалі загадкі. Вось і я падрыхтавала вам загадкі, усе яны пра птушак. Слухайце ўважліва, хто адгадае падымае руку.

Птушкі-чарнушкі
З-за мора вярнуліся,
Птушкі-весялушкі
З песенькай прачнуліся,
Ім рабята згатавалі хаткі…
Пра каго загадка? 					(Пра шпакоў)

Белы бок і чорны бок,
Усе стракоча, скок ды скок 			(Сарока)

Да яліны, да сасны
Доктар прыляцеў лясны.
Палячыў сасну, яліну
І высокі бор пакінуў,
Паляцеў у той лясок,
Дзе бярозавы піў сок.				 (Дзяцел)

Чырвоная дзюба,
Чырвоныя пяты.
На лузе – цыбаты,
У небе – крылаты. 				(Бусел)

Хапаткія ў меня крылы,
Хвосцік востры, нібы вілы,
З гліны я гняздо ляплю,
Мошак на ляту лаўлю. 				(Ластаўка)

У вадзе капаўся ды сухім застаўся 		(Гусь)

У чырвоных ботах ходзіць па балотах 	(Бусел)



Дзетак сваіх не гадуе,
Нават гнязда не будуе,
Звонка ў лесе гукае.
Што за птушка такая? 				(Зязюля)

Не на дрэве, не ў кустах
Пасяліўся шэры птвх – 
Ён жыве ў полі,
Дзе прастору болей.
К сонцу падымаецца – 
Звонкай песняй заліваецца. 			(Жаваронак)

Чапу-ляпу, па вадзе
Птушка шэрая ізде.
Хай там спека,
Хай там слота, –
Жыць не можа без балота. 			(Чапля)

Прыляцела да кармушкі
Размалёванная птушка,
А знайшла ў кармушцы сала,
Дык і частавацца стала. 				(Сініца)

	Добра, малайцы, хутка згадаліся, цяпер вы ведаеце яшчэ больш птушак.
	Таксама ў дзень свята старыя бабулі ці дзядулі расказвалі розныя гісторыі і паданні.
	Вось дзеці, а ці ведаеце вы адкуль на нашай зямлі з’явіліся буслы і чаму яны любяць жыць па весках, сяод людзей? Не чулі? Тады слухайце.
	Калісці вандраваў па белым свеце добры чараўнік. І заблукаў ён на Беларусь. Спадабалася яму наша краіна, прыгожая, з шматлікімі азерамі і лясамі. Застаўся чараўнік жыць на Беларусі. Але ў той час развялося ў балотах шмат рознай нечысці, гадаў – вужоў, гадзюк, жаб. Вельмі дакучалі яны людзям. Сабраў іх тады чараўнік у вялікую торбу і задумаў выкінуць у бяздонную багну. Стаміўся ён і раптам бачыць недалёка хлапец косіць. Паклікаў ён яго і загадаў аднесці торбу ў багну, але ні ў якім выпадку не глядзець, што ў ёй. Ішоў-ішоў хлапец і ўзяла яго такая цікавасць паглядзець у торбу. Не стрымаўся, развязаў. А адтуль як выскачаць усе гэтыя плюзгаўцы. Схаваўся хлопец за кустом, спужаўся. Пачуў гэта чараўнік, учабыў, што зноў разбегліся гады, раззлаваўся. Ператварыў ў наказанне хлопца ў бусла і загадаў хадзіць па балотах і збіраць тых гадаў. З таго часу і дыбае бусел па лугах-балотах. Босы, з чырвонымі нагамі, у белай кашулі і з чорнаю торбай за спіной. Потым чараўнік злітасцівіўся над небаракам і жыць дазволіў у весцы сярод людзей, каб не забыўся, што вядзе свій пачатак ад чалавечага роду. Людзі таксама помняць пра гэта, таму ніколі не крыўдзяць буслоў, шануюць іх як родных братоў.
	Сапраўды, прыгожае паданне. Тыя моманты, якія вас найбольш уразілі, прапаную намаляваць дома. І ў классе зробім выставу.
	А пра свята “Саракі” ёсць яшчэ шмат прыказак. Прачытайце на дошцы.
	
На саракі дзень з ноччу мераюцца.
	На саракі зіма канчаецца, а вясна пачынаецца.
	Сорак саракоў птушак на Саракі прылятаюць.
	На Саракі сорак саракоў птушак вясну нясуць.
	Убачыў жаваранка – вясна ў ганка.
	На Саракі прайшла зіма да ракі.
	На Саракі ў адзін дзень сорак марозаў.
	На Саракі вылятае 40 выраяў.

	Як вы іх разумееце? (Разважанні дзяцей)	
У час свята было шмат гульняў, у якія гулялі дзеці. Зараз і мы з вамі пагуляем у беларускую народную гульню “Гусі ляцяць?”. Я запытваю ў вас: “Гусь ляцяць?”, калі назва птушкі вы адказваеце: “Ляцяць!” і пляскаеце ў далоні. А калі іншая жывела, рэч вы маўчыце. Устаньце, будзьце ўважлівы.

· Качкі ляцяць?
· Ляцяць!
· Вераб’і ляцяць?
· Ляцяць!
· Шчупакі ляцяць?
· Гусі ляцяць?
· Кніжкі ляцяць?
· Дрэвы ляцяць?
· Жаваранкі ляцяць?
· Сланы ляцяць?
· Ложкі ляцяць?
· Вароны ляцяць?
· Сабакі ляцяць?
· Шпакі ляцяць?

Добра, малайцы.
Вось на дошцы крыжаванка. Давайце паспрабуем яе разгадаць і працытаць зашыфраванае слова.

1. Доўгая шыя,
Чырвоныя боты,
Белы ды шэры
Ізде па балоце. (Бусел)

2. Спераду шыльца,
Ззаду вільцы,
Наверсе чорнае сукно,
Падыспадам белае палатно. (Ластаўка)

3. Вераб’іха з вераб’ямі
Ходзіць по палю з граблямі
Вераб’і ўслед праворна
Сеюць дружна зерна.
· Брак! Брак! Брак!
А за  імі ускак
Прыгае гарласты. (Грак)

4. Хлеб паспеў, яна напомніць:
- Жаць пара! Жаць пара!
Ноч прыйшла, яна ўспомніць:	
· Спаць пара! Спаць пара! (Перапелка)

5. Птушка, для якой людзі робяць хатку? (Шпак)

6. Птушка, якая сваім спевам просіць піць? (Кнігаўка)

	Дзеці, вы ўжл шмат даведаліся птушак, пазнаёміліся з новымі для вас. А дома падрыхтавалі малюнкі птушак і вершы, хто зараз хоча выступіць?
	Заўсёды на свяце павінен быць пачастунак. Кожная гаспадыня пякла з цеста жаўрукоў і частавала гасцей. Вось і я хачу пачаставаць вас. (Частую пячэннем дзяцей).
	Вось і падыйшло да заканчэння наша свята.
	Вы гулялі і разгадвалі загадкі, добра працавалі. Мы сёння гукалі вясну і мабыць гэта наблізіць яе надыход, бо і вам, і мне пэўна ўжо надакучыла зіма. З надыходам вясны вас, дзеці! Да пабачэння.

